
DIBAJI

Baraza la Mitihani la Tanzania linapenda kutoa taarifa ya Uchambuzi wa Majibu ya
Watahiniwa wa Ualimu Daraja la A (Grade A Teacher Certificate Examinations —
GATCE) katika somo la Sayansi mwaka 2020. Lengo la taarifa hii ni kuwawezesha
wakufunzi, wanachuo na wadau wengine wa elimu kufahamu changamoto
zinazowakumba watahiniwa katika kujibu mtihani. Ufahamu huo utawawezesha
kutafuta mbinu za kutatua changamoto hizo ikiwa ni pamoja na kuboresha mchakato
wa ufundishaji na ujifunzaji.

Taarifa imeonesha matakwa ya kila swali, asilimia ya watahiniwa waliojibu kila swali
na asilimia ya watahiniwa walioweza kutoa majibu sahihi na yasiyo sahihi. Aidha,
taarifa imeainisha sababu za watahiniwa kuweza au kushindwa kutoa majibu sahihi
kwa kila swali. Baadhi ya sababu zilizofanya watahiniwa waweze kujibu kwa usahihi
ni kuwa na maarifa sahihi kuhusu dhana zilizotahiniwa, kuwa na uwezo wa kusoma
na kuelewa matakwa ya swali na uwezo wa kutoa hoja zenye mantiki. Aidha, sababu
zilizofanya baadhi ya watahiniwa kushindwa kujibu maswali kwa usahihi ni kukosa
maarifa ya kutosha katika dhana zilizotahiniwa, kutoelewa vema matakwa ya swali
husika na kushindwa kutoa hoja zenye mantiki.

Ni matumaini ya Baraza la Mitihani la Tanzania kuwa mrejesho wa taarifa hii utatoa
picha halisi kwa wadau wa elimu kuhusu maendeleo ya elimu ya ualimu ngazi ya
cheti, hivyo kuchukua hatua zinazolenga kuboresha kiwango cha ufaulu katika somo
la Sayansi kwa mitihani ijayo.

Mwisho, Baraza la Mitihani la Tanzania linatoa shukrani za pekee kwa wadau na
wote waliohusika katika kuandaa taarifa hii.

Y

Dkt. Charles E. Msonde
KATIBU MTENDAJI



1.0

2.0

UTANGULIZI

Karatasi ya mtihani wa somo la sayansi ilikuwa na jumla ya maswali 16
yaliyogawanyika katika sehemu A, B na C. Sehemu A ilikuwa na maswali 10 ya
majibu mafupi kutoka katika mada za taaluma na ufundishaji. Mtahiniwa
alitakiwa kujibu maswali yote katika sehemu hiyo. Kila swali katika sehemu A
lilikuwa na alama 04. Sehemu B na C zilikuwa na maswali 03 ya insha kwa kila
moja. Mtahiniwa alitakiwa kujibu maswali mawili kutoka katika kila sehemu.
Kila swali lilikuwa na alama 15. Maswali katika sehemu B yaliandaliwa kutoka
katika mada za taaluma na sehemu C mada za ufundishaji.

Jumla ya watahiniwa 3,488 walifanya mtihani wa somo la Sayansi. Takwimu
zinaonesha kuwa, watahiniwa 3,470 (99.48%) walifaulu na watahiniwa 18
(0.52%) walifeli. Kiwango hiki cha ufaulu kimeshuka kwa asilimia 0.45
ikilinganishwa na mwaka 2019 ambapo asilimia 99.93 ya watahiniwa
waliofanya mtihani wa somo la Sayansi walifaulu.

Katika kuchambua takwimu za ufaulu katika kila swali, viwango vitatu vya
ufaulu vilitumika kwa kuzingatia asilimia ya watahiniwa waliofaulu katika swali
husika. Kiwango hafifu kilianzia asilimia 0 hadi 39, kiwango cha wastani
asilimia 40 hadi 69 na kizuri kuanzia asilimia 70 hadi 100. Watahiniwa
waliopata kuanzia kiwango cha wastani hadi kizuri walihesabika wamefaulu
swali husika. Aidha, rangi za kijani, njano na nyekundu zimetumika katika chati
kuwakilisha kiwango kizuri, kiwango cha wastani na hafifu mtawalia.

Kwa ujumla, taarifa imegawanyika katika sehemu tano ambazo ni utangulizi,
uchambuzi wa majibu ya watahiniwa katika kila swali, uchambuzi wa ufaulu wa
kila mada, hitimisho, maoni na mapendekezo. Pia, kiambatisho kinachoonesha
muhtasari wa kiwango cha ufaulu wa kila swali na mada kimeambatanishwa.

UCHAMBUZI WA MAJIBU YA WATAHINIWA KWA KILA SWALI

Katika sehemu hii uchambuzi wa takwimu za ufaulu wa kila swali umefanyika.
Pia, mifano mbalimbali ya majibu ya watahiniwa waliojibu maswali vizuri au
walioshindwa kujibu vizuri imetolewa. Aidha, katika kuelezea majibu hayo
vielelezo ambavyo ni majibu toka kwenye skripti za watahiniwa vimetumika.



2.1 Swalila 1: Nishati

Swali lilikuwa na vipengele (a) na (b). Katika kipengele (a), mtahiniwa
alitakiwa kueleza tofauti iliyopo kati ya mkondo wa umeme na sakiti ya
umeme na (b) kueleza tofauti ya Ampia (A) na Volti (V). Kiwango cha
ufaulu wa watahiniwa katika swali hili kimeoneshwa katika chati Na. 1.

Chati Na. 1: Ufaulu wa watahiniwa katika swali la 1.

Chati Na. 1 inaonesha kuwa, asilimia 55.6 ya watahiniwa walipata alama
kuanzia 0 hadi 1.5, asilimia 23.2 walipata alama 2 hadi 2.5 na asilimia 21.2
walipata alama kuanzia 3 hadi 4. Kwa ujumla swali hili lilikuwa na
kiwango cha wastani cha ufaulu kwa asilimia 44.4.

Kiwango cha wastani cha ufaulu katika swali hili kilitokana na asilimia
23.2 ya watahiniwa kuweza kujibu kwa usahihi kipengele kimoja tu cha
swali hivyo, kupata alama 2. Pia, asilimia 21.2 ya watahiniwa waliopata
alama 3 hadi 4, ambapo kati yao asilimia 9.9 waliweza kujibu kwa usahihi
vipengele vyote viwili hivyo, kupata alama 4. Uchambuzi wa majibu ya
watahiniwa ulibaini kuwa, watahiniwa waliojibu kwa usahihi Kkatika
vipengele vyote, walikuwa na umahiri wa kutosha katika mada ya nishati.
Hivyo, waliweza kueleza tofauti iliyopo kati ya mkondo wa umeme na
sakiti ya umeme katika kipengele (a) na Ampia (A) na Volti (V) katika
kipengele (b). Kielelezo Na. 1.1 ni mfano wa majibu sahihi yaliyotolewa
na mmoja wa watahiniwa.

Kielelezo Na. 1.1: Sampuli ya majibu sahihi katika swali la 1.

Katika Kielelezo Na. 1.1, mtahiniwa alieleza tofauti iliyopo kati ya
mkondo na sakiti ya umeme, Ampia (A) na Volti (V) kwa usahihi.
Alieleza kuwa, mkondo ni mtiririko wa umeme wakati sakiti ni mpangilio
wa vifaa vinavyopitisha umeme, ampia ni kizio cha mkondo wakati volti
ni kizio cha nguvu ya msukumo wa umeme. Pia, alibainisha vifaa
vinavyopima mkondo na msukumo wa umeme kwa usahihi.

Uchambuzi zaidi wa majibu ya watahiniwa unaonesha kuwa, watahiniwa
wengi (55.6%) walishindwa kujibu swali hili kwa sababu hawana maarifa
ya kutosha katika dhana ya umeme. Baadhi yao hawakuandika chochote
hivyo kupata alama 0. Kwa mfano, baadhi ya majibu yaliyotolewa katika
kipengele (a) yalikuwa: Mkondo wa umeme ni umeme unaopita katika
mkondo mkuu wakati sakiti ya umeme ni umeme unaopita katika mkondo
mdogo; Mkondo wa umeme ni waya unaopitisha umeme wakati sakiti ya
umeme ni muunganiko wa waya na vifaa vingine. Pia, katika kipengele (b)
baadhi yao walichanganya dhana ya vizio na vifaa vinavyotumika katika
sakiti ya umeme. Kwa mfano mtahiniwa mmoja aliandika: Ampia (A) ni
kifaa kinachopima mkondo wa umeme na Volti (V) ni kifaa kinachopima
msukumo wa elektroni za umeme. Mtahiniwa mwingine aliandika: Ampia
hutumika kupima umeme katika maabara wakati Volti hutumika kuangalia
nguvu ya umeme unaopita katika betri. Majibu kama haya na
yaliyooneshwa kwenye Kielelezo Na. 1.2 yanaonesha kuwa, watahiniwa
hao hawakuwa na maarifa ya kutosha kuhusu dhana ya nishati ya umeme.

Kielelezo 1.2: Sampuli ya majibu yasiyo sahihi katika swali la 1.

Katika Kielelezo Na. 1.2, mtahiniwa alieleza kuwa, mkondo wa umeme
hupitisha umeme mwingi wakati sakiti hupitisha umeme wa kuingia
majumbani. Pia, katika kipengele (b) alieleza kuwa Ampia (A) hutumika
kupima ujazo wa kitu na Volti (V) hutumika kuangalia ujazo wa umeme.
Majibu hayo ni kiashiria cha kukosa maarifa katika dhana ya umeme.

Swali la 2: Maandalizi ya Ufundishaji

Swali lilikuwa na vipengele (a) na (b). Katika kipengele (a) mtahiniwa
alitakiwa kufasili mtajo “Mashine tata” na (b) kueleza matumizi matatu ya
mashine tata katika mazingira ya Kila siku. Kiwango cha ufaulu wa
watahiniwa katika swali hili kimeoneshwa katika Chati Na. 2.

Chati Na. 2: Ufaulu wa watahiniwa katika swali la 2.

Katika Chati Na. 2, takwimu zinaonesha kuwa asilimia 48.5 ya watahiniwa
walipata alama kuanzia 3 hadi 4, asilimia 14.9 alama 2 hadi 2.5 na asilimia
36.6 walipata alama kuanzia 0 hadi 1.5. Hivyo, kufanya swali hili kuwa na
kiwango cha wastani cha ufaulu kwa asilimia 63.4.

Uchambuzi wa majibu ya watahiniwa ulionesha kuwa, watahiniwa
waliojibu kwa usahihi (48.5%) walikuwa na maarifa ya kutosha katika
dhana ya mashine. Watahiniwa hao waliweza kuhusianisha maarifa hayo
na maisha ya kila siku. Hivyo, waliweza kufasili mtajo “Mashine tata”
katika kipengele (a), na kueleza matumizi matatu ya mashine tata katika
mazingira halisi na maisha ya kila siku katika kipengele (b). Baadhi ya
majibu ya watahiniwa katika kipengele (b) yalikuwa: Kurahisisha kazi ya
kukata miti kwa kutumia mashine ya kukata miti, Kurahisisha kazi ya
kusafirisha watu na mizigo kutoka eneo moja hadi jingine kwa kutumia
gari na Kukoboa na kusaga nafaka kwa kutumia mashine ya kusaga na
kukoboa. Majibu hayo na yaliyooneshwa kwenye Kielelezo Na. 2.1
yanathibitisha kuwa, watahiniwa hao walikuwa na maarifa ya kutosha
kuhusu dhana ya mashine tata.

Kielelezo Na. 2.1: Sampuli ya majibu sahihi katika swali la 2.

-~

Kielelezo Na. 2.1 kinaonesha majibu ya mtahiniwa ambaye alifasili mtajo
“Mashine tata” kwa usahihi na kueleza matumizi ya mashine tata kama
vile baiskeli, cherehani na pikipiki katika maisha ya kila siku.

Uchambuzi zaidi wa majibu ya watahiniwa unaonesha kuwa, wengi
walioshindwa kujibu swali hili kwa usahihi (36.6%), walichanganya dhana
ya mashine rahisi na mashine tata. Kwa mfano, katika kipengele (a)
mtahiniwa mmoja aliandika: Mashine tata ni aina ya mashine ambayo
hutumika katika shughuli mbalimbali mfano tolori na mkasi; hiyo ni
mifano ya mashine rahisi. Vile vile katika kipengele (b), watahiniwa
walieleza matumizi ya mashine rahisi badala ya tata kama: Kuchotea maji
kwenye visima virefu mfano gurudumu kapi na ekseli, kukatia vitu mfano
mkasi na kubebea mizigo mfano tolori, hutumika kufanyia usafi mfano
ufagio, na hutumika kunyanyulia mizigo mikubwa katika majengo marefu
mfano roda. Aidha, wengine waliandika maana ya mashine kwa ujumla
badala ya mashine tata. Kwa mfano, mtahiniwa mmoja aliandika: Mashine
tata ni kifaa kinachorahisisha kazi. Majibu hayo na yaliyopo kwenye
Kielelezo Na. 2.2 yanaonesha kuwa, watahiniwa hao hawakuwa na
maarifa ya kutosha katika dhana ya mashine tata.

Kielelezo Na. 2.2: Sampuli ya majibu yasiyo sahihi katika swali la 2.

Katika Kielelezo Na. 2.2, mtahiniwa alifasili mashine tata kuwa ni
mashine inayotumia nishati ngumu badala ya kuandika ni mashine
iliyoundwa kwa mashine rahisi zaidi ya moja. Vile vile, alieleza matumizi
ya mashine kwa ujumla bila kuonesha mashine anayoilenga kama ni tata
au rahisi. Kwa mfano, mizigo kiwandani inaweza kubebwa kwa toroli, pia
wakandarasi wakati wa ujenzi wanaweza kutumia sepetu ambayo ni
mashine rahisi.

Swali la 3: Ufundishaji na Ujifunzaji katika Somo la Sayansi

Swali hili lilimtaka mtahiniwa kutaja vitenzi vinne vinavyotumika kuuliza
maswali yanayolenga kupima uwezo wa mwanafunzi kufanya uchambuzi.
Kiwango cha ufaulu wa watahiniwa katika swali hili kimeoneshwa katika
Chati Na. 3.

Chati Na. 3; Ufaulu wa watahiniwa katika swali la 3.

Chati Na. 3 inaonesha kuwa, asilimia 33.4 ya watahiniwa walipata alama
kuanzia 3 hadi 4, asilimia 32.9 alama 2 hadi 2.5 na asilimia 33.7 walipata
alama kuanzia 0 hadi 1.5. Hivyo, swali hili lilikuwa na kiwango cha
wastani cha ufaulu kwa asilimia 66.3.

Uchambuzi wa majibu ya watahiniwa unaonesha kuwa, watahiniwa wengi
(66.3%) walikuwa na uelewa mpana katika dhana ya kuandaa maswali ya
upimaji. Hivyo, waliweza kutaja vitenzi viwili hadi vinne kwa usahihi.
Baadhi ya majibu sahihi yaliyotolewa na watahiniwa kuhusu vitenzi
vinavyotumika kuuliza maswali yanayolenga kupima uwezo wa
mwanafunzi kufanya uchambuzi ni kama vile: changanua, tofautisha,
tenganisha, ainisha, eleza, na bainisha. Majibu hayo na yaliyopo kwenye
Kielelezo Na. 3.1 yanaonesha kuwa, watahiniwa husika walikuwa na
maarifa ya kutosha katika mada ya upimaji.

i Videoa! Vinawuolinga  bupima  Ueleomnbur s
i/ fanga Se_n&ay\lsf L%(‘fauc.}a)zo

il Oaislaa |

'C}‘/l/ CL@fm[o wa

1Y/ lP\'j'C\ G

Kielelezo Na. 3. 1: Sampuli ya majibu sahihi katika swali la 3.



Katika Kielelezo Na. 3.1, mtahiniwa aliandika vitenzi kama vile panga,
oanisha, chambua na pigia mstari ambavyo vinapima uwezo wa
mwanafunzi kufanya uchambuzi.

Kwa upande mwingine, watahiniwa waliokosa swali hili, hawakuwa na
maarifa ya kutosha katika dhana ya upimaji. Baadhi yao, waliandika
vitenzi ambavyo havipimiki kama vile kuelewa na kutambua. Wengine
walitaja vitenzi ambavyo vinapima uwezo wa kukumbuka kama vile taja
na orodhesha, uwezo wa kutathmini kama thibitisha na uwezo wa kutumia
kama chora na tumia. Hali kadhalika, mtahiniwa mmoja alitaja aina za
vitenzi vinavyounda sentensi kama vile: kitenzi kihusishi, kitenzi
kishirikishi, Kkitenzi kisaidizi na Kkitenzi cha o-rejeshi. Aidha, wapo
watahiniwa ambao hawakuelewa matakwa ya swali. Kwa mfano,
mtahiniwa mmoja alitaja aina za maswali kama vile: maswali ya kweli au
si kweli, maswali ya kuchagua jibu sahihi, maswali ya kuoanisha na
maswali ya kujaza nafasi zilizoachwa wazi. Pia, mwingine alitaja zana
zinazotumika kuwapima wanafunzi kama vile: mitihani, majaribio, mkoba
wa kazi na mazoezi. Kielelezo Na. 3.2 ni majibu yasiyo sahihi ya mmoja
wa watahiniwa.

Kielelezo Na. 3.2: Sampuli ya majibu yasiyo sahihi katika swali la 3.

Katika Kielelezo Na. 3.2 mtahiniwa aliandika mbinu mbalimabali
zinazotumika katika ufundishaji na ujifunzaji, kama vile chemsha bongo;
badala ya kuandika vitenzi vinavyopima uwezo wa kufanya uchambuzi.



2.4 Swali la 4: Afya na Njia za Kujikinga na Magonjwa

Swali lilimtaka mtahiniwa kueleza namna viini vinavyosababisha
magonjwa vinavyopenya katika mwili wa binadamu kwa kutoa hoja nne.
Kiwango cha ufaulu wa watahiniwa katika swali hili kimeoneshwa katika

Chati Na. 4: Ufaulu wa watahiniwa katika swali la 4.

Chati Na. 4 inaonesha kuwa, asilimia 91.3 ya watahiniwa walipata alama
kuanzia 0 hadi 1.5, asilimia 6.7 walipata alama 2 hadi 2.5 na asilimia 1.9
walipata alama kuanzia 3 hadi 4. Kwa ujumla, swali hili lilikuwa na
kiwango hafifu cha ufaulu kwa asilimia 8.7.

Uchambuzi wa majibu ya watahiniwa unaonesha kuwa, watahiniwa wengi
(91.3%) waliokosa swali hili hawakuwa makini katika kusoma na kuelewa
matakwa ya swali. Hivyo, baadhi yao walieleza njia za kuenea kwa viini
vinavyosababisha magonjwa badala ya namna viini kama vile HIV,
plasmodium, minyoo na bakteria vinavyopenya na kuingia katika mwili.
Mfano mtahiniwa mmoja aliandika: Viini vya magonjwa vinaweza
kupenya katika mwili wa binadamu kwa njia ya; kujamiana, hewa, kula
vitu vichafu na kukaa mazingira machafu. Majibu hayo si sahihi kwani ili
kiini cha magonjwa kingie mwilini ni lazima kipate mpenyo wa kukifanya
kiingie. Aidha, watahiniwa wengine hawakuwa na maarifa ya kutosha
kuhusu dhana ya kuenea kwa magonjwa. Hivyo, walitoa sababu

zinazofanya mwili wa binadamu ushambuliwe na viini vya magonjwa.
Mfano, mtahiniwa mmoja aliandika: Ukosefu wa kinga ya mwilini,
udhoofu wa chembe hai nyeupe za damu, kutokupata lishe bora (mlo
kamili) na matumizi ya madawa makali. Hali kadhalika, wapo watahiniwa
ambao walishindwa kuandika hoja zenye mpangilio mzuri kimantiki katika
kuleta maana iliyokusudiwa. Kwa mfano, mtahiniwa mmoja aliandika:
hupenya kupitia mtu pale mnapo jamiiana kama mtasuguana, kupitia mbu
kwa sababu anabeba vimelea vya malaria, kwa kutumia madawa ya
kulevya ambapo mtu hujidunga sindano, kuwepo kwa njia kama masikio
na macho. Kielelezo Na. 4.1 ni mfano wa jibu lisilo sahihi kutoka kwa
mmoja wa watahiniwa.

Kielelezo Na 4.1: Sampuli ya majibu yasiyo sahihi katika swali la 4.

Katika Kielelezo Na. 4.1, mtahiniwa alieleza sababu za mwili
kushambuliwa na magonjwa kama vile lishe duni na uchafu badala ya
kueleza namna viini vya magonjwa vinavyoweza kupenya katika mwili.

Uchambuzi zaidi wa majibu ya watahiniwa unaonesha kuwa, watahiniwa
wachache (8.7%) walikuwa na maarifa ya kutosha katika dhana ya kuenea
kwa magonjwa hususan namna viini vya magonjwa vinavyopenya Kkatika
mwili wa binadamu. Hivyo, waliweza kueleza namna 2 hadi 4 kwa
usahihi. Vile vile, walikuwa na uwezo mzuri katika kuelewa maana ya
neno “kupenya” hali iliyowafanya wabaini matakwa ya swali kikamilifu.
Baadhi ya majibu sahihi yaliyoandikwa na watahiniwa yalikuwa: Kupitia

2.5

kung’atwa na wadudu au wanyama na kupitia michubuko mbalimbali
mwilini. Kielelezo Na. 4.2 ni mfano wa majibu sahihi ya mmoja wa
watahiniwa.

Kielelezo Na. 4.2: Sampuli ya majibu sahihi katika swali la 4.

Katika Kielelezo Na. 4.2, mtahiniwa alieleza kwa usahihi namna viini vya
magonjwa vinavyopenya katika mwili wa binadamu kama vile kupitia
sehemu zilizo wazi za mwili, kupitia vidonda na ngozi.

Swali la 5: Usimamizi wa Maabara

Swali hili lilikuwa na vipengele (a) na (b). Katika kipengele (a), mtahiniwa
alitakiwa kufafanua visababishi vitatu vya moto katika chumba cha
maabara ya sayansi. Aidha, katika kipengele (b) mtahiniwa alitakiwa
kueleza namna vizimia moto vinavyozima kitu kinachowaka wakati wa
ajali ya moto. Kiwango cha ufaulu wa watahiniwa katika swali hili
kimeoneshwa katika chati Na. 5.

Chati Na. 5: Ufaulu wa watahiniwa katika swali la 5.

Chati Na. 5 inaonesha kuwa asilimia 46.6 ya watahiniwa walipata alama
kuanzia 3 hadi 4, asilimia 32.9 alama 2 hadi 2.5 na asilimia 20.5 walipata
alama kuanzia 0 hadi 1.5. Kwa ujumla swali hili lilikuwa na kiwango
kizuri cha ufaulu kwa asilimia 79.5.

Uchambuzi uliofanyika katika skripti za watahiniwa ulibaini kuwa,
watahiniwa (46.6%) waliopata alama za juu (3 hadi 4) waliweza kufafanua
kwa usahihi visababishi viwili hadi vitatu vya moto katika chumba cha
maabara ya sayansi katika kipengele (a). Pia, waliweza kueleza namna
vizimia moto vinavyozima kitu kinachowaka wakati wa ajali ya moto
katika kipengele (b). Majibu yao yanaonesha kuwa, watahiniwa husika
walikuwa na maarifa ya kutosha kuhusu dhana ya usimamizi wa maabara,
hususan tahadhari ya moto na namna ya kuzima moto. Kielelezo Na. 5.1 ni
mfano wa jibu sahihi lililotolewa na mmoja wa watahiniwa.

Kielelezo Na. 5.1: Sampuli ya majibu sahihi katika swali la 5.

Katika Kielelezo Na. 5.1, mtahiniwa alifafanua visababishi vya moto
katika chumba cha maabara ya sayansi kuwa ni kemikali, umeme na gesi.
Pia, alieleza kuwa, vizimia moto huzima kitu kinachowaka kwa kuzuia
hewa ya oksijeni karibu na kitu hicho kwani, oksijeni huchochea moto

kuwaka.

Uchambuzi zaidi wa majibu ya watahiniwa unaonesha kuwa, asilimia 20.5
ya watahiniwa hawakufanya vizuri katika swali hili kwani walikuwa na
uelewa mdogo kuhusu vyanzo vya moto na namna ya kuzima moto. Kwa
mfano, mtahiniwa mmoja aliandika: Moto wa kabonidayoksaidi, moto wa
oksijeni na moto wa foamu, mwingine aliandika vyanzo vya moto ni:
uzembe, ujinga, ujuaji na kutumia vitu vya maabara bila ruhusa. Vile vile,
katika kupengele (b), watahiniwa hao waliandika namna ya kuzima moto
badala ya namna vizimia moto vinavyozima moto. Kwa mfano, mtahiniwa
mmoja aliandika: Vizimia moto vinakuwa na hewa ya kabondayoksaidi
ambayo ikipulizwa husababisha moto kuzima. Mtahiniwa mwingine
aliandika: Vizimia moto huzima moto kwa kumwagia michanga, maji,
kufunika na blanketi, kupulizia hewa ya CO,. Majibu hayo ni ishara kuwa,
watahiniwa hawakuwa na uelewa kuhusu vyanzo vya moto na sayansi ya
namna ya kuzima moto. Kielelezo Na. 5.2 ni mfano wa majibu yasiyo
sahihi kutoka kwa mmoja wa watahiniwa.

Kielelezo Na. 5.2: Sampuli ya majibu yasiyo sahihi katika swali la 5.

Katika Kielelezo Na. 5.2, mtahiniwa alijikita katika kufafanua vyanzo vya
moto katika maeneo mbalimbali lakini sio katika maabara ya sayansi
kwani, ni nadra kukuta fueli kama kuni, mkaa, dizeli na petrol katika
chumba cha maabara. Pia, mtahiniwa huyo alieleza namna ya kuzima moto

2.6

kwa kutumia mchanga na poda badala ya kujikita katika matakwa ya
swali.

Swali la 6: Viumbe Hali

Swali hili lilimtaka mtahiniwa kueleza mfanano uliopo kati ya seli ya
mnyama na seli ya mmea kwa kutoa hoja nne. Kiwango cha ufaulu wa
watahiniwa katika swali hili Kimeoneshwa katika Chati Na. 6.

Chati Na. 6: Ufaulu wa watahiniwa katika swali la 6.

Chati Na. 6 inaonesha kuwa, asilimia 58.6 ya watahiniwa walipata alama
kuanzia 3 hadi 4, asilimia 28.1 walipata alama 2 hadi 2.5 na asilimia 13.3
walipata alama kuanzia 0 hadi 1.5. Kwa ujumla swali hili lilikuwa na
kiwango kizuri cha ufaulu kwa asilimia 86.7.

Uchambuzi wa majibu ya watahiniwa unaonesha kuwa, asilimia 58.6 ya
watahiniwa waliopata alama za juu walikuwa na maarifa ya kutosha
kuhusu dhana ya muundo na sifa za viumbe hai hususan muundo wa seli.
Hivyo, waliweza kueleza hoja tatu hadi nne zinazoonesha mfanano uliopo
kati ya seli ya mnyama na seli ya mmea kwa usahihi. Kielelezo Na. 6.1 ni
majibu sahihi yaliyotolewa na mmoja wa watahiniwa.

Kielelezo Na. 6.1: Sampuli ya majibu sahihi katika swali la 6.

Kielelezo Na. 6.1 ni majibu ya mtahiniwa aliyeweza kueleza mfanano
uliopo kati ya seli ya mnyama na mmea kuwa zote zina nyukliasi,
saitoplazimu, kiwambo cha seli na maitokondria.

Aidha, watahiniwa wachache (13.3%) walioshindwa kujibu swali hili kwa
usahihi hawakuwa na maarifa ya kutosha katika dhana iliyotahiniwa.
Hivyo, walikosa hoja zote nne au kupata hoja moja tu. Baadhi yao,
waliandika sehemu zinazopatikana kwa mmea tu kama vile: seli zote zina
kloroplasti na zote zina ukuta wa seli wakati seli ya mnyama haina sehemu
hizo. Aidha, wengine hawakuelewa matakwa ya swali. Kwa mfano, kuna
watahiniwa walitoa tofauti badala ya mfanano kwa kuandika: seli ya
mnyama haina kloroplasti wakati seli ya mmea ina kloroplasti, seli ya
mnyama haina ukuta wa seli wakati seli ya mmea ina ukuta wa seli, seli ya
mnyama ina vakyuli ndogo wakati seli ya mmea ina vakyuli kubwa na seli
ya mnyama haina umbo maalumu wakati seli ya mmea ina umbo
maalumu. Majibu haya pamoja na yaliyopo katika Kielelezo Na. 6.2
yanaonesha kuwa, watahiniwa husika walikosa maarifa ya kutosha kuhusu
dhana ya muundo wa viumbe hai.

Kielelezo Na. 6.2: Sampuli ya majibu yasiyo sahihi katika swali la 6.

Katika Kielelezo Na. 6.2 mtahiniwa alijikita katika kutaja sifa za viumbe
hai katika vipengele (i), (iv) na (v), badala ya kueleza mfanano uliopo kati
ya seli ya mnyama na mmea. Aidha, katika vipengele (ii) na (iii) alijaribu
kutofautisha sehemu ambazo zipo katika seli ya mnyama na mmea ingawa
alizitaja kimakosa. Seli ya mnyama ina nyuklia moja na sio mbili, pia seli
ya mmea ina saitoplazimu tofauti na alivyoandika mtahiniwa.

Swali la 7: Maandalizi ya Ufundishaji

Swali lilimtaka mtahiniwa kubainisha matumizi manne ya shajara ya
somo. Kiwango cha ufaulu wa watahiniwa katika swali hili kimeoneshwa
katika Chati Na. 7.

Chati Na. 7: Ufaulu wa watahiniwa katika swali la 7.

Chati Na. 7 inaonesha kuwa, watahiniwa wengi (65.4%) walipata alama
kuanzia 3 hadi 4, asilimia 23.1 walipata alama 2 hadi 2.5 na asilimia 11.5
walipata alama 0 hadi 1.5. Kwa ujumla, swali hili lilikuwa na kiwango
kizuri cha ufaulu kwa asilimia 88.5.

Uchambuzi wa majibu ya watahiniwa umeonesha kuwa, watahiniwa wengi
(65.4%) waliweza kubainisha matumizi matatu hadi manne ya shajara ya
somo kwa usahihi kwa sababu walikuwa na maarifa ya kutosha katika
dhana hiyo. Baadhi ya majibu sahihi yaliyotolewa na watahiniwa
yalikuwa: husaidia kutokurudia vipengele ambavyo vimekwishafundishwa
na husaidia katika utungaji wa mazoezi, majaribio na mitihani.
Watahiniwa kufanya vizuri katika swali hili kumechangiwa na ukweli
kwamba, mada hiyo hufundishwa katika ~masomo mengine
yanayofundishwa Kkatika ngazi hii ya astashahada. Pia, watahiniwa
walijifunza dhana hii kwa vitendo wakati wa mazoezi ya Ufundishaji kwa
Vitendo (BTP) hivyo, waliweza kutunza kumbukumbu ya kudumu.
Kielelezo Na. 7.1 ni majibu sahihi yaliyotolewa na mmoja wa watahiniwa.

Kielelezo Na. 7.1: Sampuli ya majibu sahihi katika swali la 7.

Katika Kielelezo Na. 7.1, mtahiniwa alibainisha matumizi ya shajara ya
somo kwa usahihi hali inayoashiria kuwa alikuwa na maarifa ya kutosha
katika dhana hiyo.

Aidha, uchambuzi zaidi wa majibu unaonesha kuwa, watahiniwa (11.5%)
ambao hawakujibu swali hili kwa usahihi hawakuwa na ufahamu kuhusu

2.8

shajara ya somo. Baadhi yao, walijikita katika kubainisha matumizi ya
azimio la kazi au andalio la somo na wengine walizungumzia shajara kama
sehemu ya zana za kufundishia. Baadhi ya majibu ya kukosa yaliyotolewa
na watahiniwa ni kama vile: Hutumika katika kuandaa nukuu za somo,
Hutumika katika kuandaa zana za kufundishia, Hutumika katika kuandaa
andalio la somo. Majibu hayo yanaonesha kuwa, watahiniwa hao
hawakufanya mazoezi ya kujaza shajara wakati wa ufundishaji kwa
vitendo (BTP), elimu ambayo ingewasaidia kukumbuka matumizi ya
shajara. Kielelezo Na 7.2 ni mfano zaidi wa majibu yasiyo sahihi kutoka
kwa mmoja wa watahiniwa.

Kielelezo Na. 7.2: Sampuli ya majibu yasiyo sahihi katika swali la 7.

Kielelezo Na. 7.2, ni majibu ya mtahiniwa ambaye aliandika umuhimu wa
azimio la kazi au andalio la somo badala ya matumizi ya shajara ya somo.

Swali la 8: Ufundishaji

Swali lilikuwa na vipengele (a) na (b). Katika kipengele (a), mtahiniwa
alitakiwa kuorodhesha vipengele vinavyounda ripoti ya jaribio la
kisayansi. Aidha, katika kipengele (b) alitakiwa kubainisha vigezo viwili
vya kuzingatia unapochagua majaribio ya kisayansi kama mbinu ya
kufundishia. Kiwango cha ufaulu wa watahiniwa katika swali hili
kimeoneshwa katika Chati Na. 8.

Chati Na. 8: Ufaulu wa watahiniwa katika swali la 8.

Chati Na. 8 inaonesha kuwa, asilimia 59.9 ya watahiniwa walipata alama
kuanzia 0 hadi 1.5, asilimia 23.3 alama 2 hadi 2.5 na asilimia 16.8 walipata
alama 3 hadi 4. Swali hili lilikuwa na kiwango cha wastani cha ufaulu kwa
asilimia 40.1.

Uchambuzi wa majibu ya watahiniwa unaonesha kuwa, asilimia 16.8 ya
watahiniwa walioweza kujibu swali hili kwa usahihi, walikuwa na maarifa
ya kutosha kuhusu mada ya ufundishaji hususan matumizi ya mbinu ya
jaribio la kisayansi. Hivyo, waliweza kuorodhesha vipengele 3 hadi 6
vinavyounda ripoti ya jaribio la kisayansi katika kipengele (a), na
kubainisha vigezo viwili vya kuzingatia unapochagua majaribio kama
mbinu ya kufundishia katika kipengele (b). Baadhi ya majibu sahihi
yaliyotolewa katika kipengele (b) ni: Idadi ya wanafunzi/ukubwa wa
chumba/darasa husika, Malengo mahususi, Uwepo wa vifaa/zana za
kufanyia jaribio husika, Uwezo wa mwalimu kutumia mbinu husika na
Usalama wa wanafunzi. Kielelezo Na. 8.1 ni majibu sahihi yaliyotolewa
na mmoja wa watahiniwa.

Kielelezo Na. 8.1: Sampuli ya majibu sahihi katika swali la 8.

Katika Kielelezo Na. 8.1, mtahiniwa aliorodhesha vipengele vyote sita
vinavyounda ripoti ya jaribio kuanzia kichwa cha jaribio hadi hitimisho
kwa usahihi. Pia, aliweza kubainisha vigezo vya kuzingatia unapochagua
majaribio kama mbinu ya kufundishia kuwa ni muda wa kufanya jaribio
na umri wa walengwa.

Uchambuzi zaidi wa majibu ya watahiniwa umebaini kuwa, miongoni
mwa watahiniwa waliopata alama 0 hadi 1.5 (59.9%), walikosa kipengele
(a) cha swali. Kosa kubwa lililojitokeza kwa wengi ni kuandika vipengele
vinavyounda ripoti ya utafiti badala ya ripoti ya jaribio la kisayansi. Kwa
mfano mtahiniwa mmoja aliandika: kubaini tatizo, kuunda bunio,
kukusanya data, kuchambua data, kutafsiri data, matokeo na hitimisho.
Vile vile, wengine waliorodhesha vipengele kwa kukosea mpangilio au
kuruka baadhi ya hatua. Mtahiniwa mmoja aliandika: kuandaa vifaa,
kuandika kichwa cha jaribio, hatua za jaribio, na matokeo ya jaribio.
Majibu hayo yanaonesha kuwa watahiniwa husika hawakuwa na maarifa
ya kutosha katika dhana ya majaribio ya kisayansi. Aidha, watahiniwa
wachache waliojibu kipengele (b) kimakosa, hawakuelewa matakwa ya
swali. Kwa mfano, mtahiniwa mmoja aliandika vigezo vya kuzingatia
unapoandaa majaribio kama zana ya upimaji badala ya majaribio ya
kisayansi kama mbinu ya kufundishia. Majibu yake yalikuwa: Zingatia
idadi ya maswali, Zingatia mwongozo wa usahihishaji na Zingatia
maelekezo ya jaribio husika. Kielelezo Na. 8.2 ni mfano wa majibu yasiyo
sahihi yaliyotolewa na mmoja wa watahiniwa.

Kielelezo Na. 8.2: Sampuli ya majibu yasiyo sahihi katika swali la 8 (a).

Kielelezo Na. 8.2 ni majibu ya mtahiniwa aliyeandika vipengele
vinavyounda ripoti ya utafiti katika majibu (a), (d) na (f) na vipengele vya
kitabu katika majibu (b), (c), (e) na (g) hivyo, kukosa swali hilo.

Swali la 9: Mifumo ya Mwili

Swali hili liliwataka watahiniwa kueleza kazi za sehemu nne za mfumo wa
uzazi wa mwanamke. Kiwango cha ufaulu wa watahiniwa katika swali hili
kimeoneshwa katika Chati Na. 9.

Chati Na. 9: Ufaulu wa watahiniwa katika swali la 9.

Chati Na. 9 inaonesha kuwa, zaidi ya nusu ya watahiniwa (67.0%),
walipata alama kuanzia 3 hadi 4, asilimia 21.0 walipata alama 2 hadi 2.5
na asilimia 12.0 walipata alama 0 hadi 1.5. Kiwango cha ufaulu katika

swali hili kilikuwa kizuri kwani watahiniwa waliopata alama 2 hadi 4 ni
asilimia 88.0.

Uchambuzi wa majibu ya watahiniwa unaonesha kuwa, watahiniwa wengi
(88.0%) walikuwa na uelewa mpana kuhusu mfumo wa uzazi wa
mwanamke. Waliweza kubainisha sehemu mbili hadi nne za mfumo wa
uzazi wa mwanamke na kueleza kazi za sehemu hizo kwa usahihi. Baadhi
ya sehemu zilizoelezwa kwa usahihi na watahiniwa wengi ni: Ovari -
kuzalisha gameti za kike na pia hutoa homoni ya estrojeni na projesteroni,
Uke - huruhusu kuingia kwa gameti za kiume wakati wa kujamiana na pia
ni njia ya mtoto kutoka wakati wa kujifungua/kuzaa, Uterasi ni mji wa
mimba, Mirija ya falopia - hupitisha gameti uke kutoka kwenye ovari hadi
kwenye uterasi, Seviksi — hutanuka na kusinyaa wakati wa kujifungua ili
kuruhusu mtoto kupita. Kielelezo Na. 9.1 ni mfano wa majibu sahihi
yaliyotolewa na mmoja wa watahiniwa.

Kielelezo Na. 9.1: Sampuli ya majibu sahihi katika swali la 9.

Katika Kielelezo Na. 9.1, mtahiniwa alieleza kwa usahihi kazi za uke,
ovari, uterasi na seviksi kama sehemu za mfumo wa uzazi wa mwanamke.

Uchambuzi zaidi wa majibu ya watahiniwa unaonesha kuwa, miongoni
mwa watahiniwa walioshindwa kutoa majibu sahihi (12.0%),
walichanganya dhana ya mfumo wa uzazi na mfumo wa homoni.
Kutokana na changamoto hiyo walieleza kazi za homoni za uzazi katika

mwili wa mwanamke. Kwa mfano mtahiniwa mmoja aliandika: Mfumo wa
uzazi wa mwanamke huzalisha homoni ya estrojeni katika mwili, mfumo
huu huweza kukuza maeneo ya mwanamke kutanuka mfano kuwa na hips,
mfumo wa mwanamke husaidia kukuza mimba endapo mwanamke atapata
ujauzito, humfanya mwanamke kuwa na ngozi nyororo. Pia baadhi yao,
walibainisha sehemu sahihi za mfumo wa uzazi wa mwanamke lakini
walishindwa kueleza kazi ya sehemu. Kwa mfano mtahiniwa mmoja
aliandika: Mirija ya falopio; kusafirisha maji na chakula kutoka kwa
mama kwenda kwa mtoto, seviksi; kupokea shahawa, plasenta; hutumika
kama mji wa mimba kwa kuhifadhi mtoto, uterusi; hutumika kama
majimaji ya kuzuia mtoto asidhurike tumboni. Vile vile, wengine
waliandika sehemu za kike za ua badala ya sehemu za uzazi za
mwanamke. Kwa mfano, kuna mtahiniwa mmoja ambae alibainisha
sehemu kike za ua ambazo baadhi alizieleza kimakosa kwa kuandika:
Ovari; hutumika kuzalisha gameti uke wakati wa uchavushaji, petali;
kuchavusha ua, ovuli; hutumika kuhifadhi gameti na kikonyo; hutumika
kushikilia ua. Hii inaonesha kuwa, mtahiniwa huyo hakuelewa matakwa
ya swali. Majibu kama hayo na yaliyopo katika Kielelezo Na. 9.2
yanathibitisha kuwa, watahiniwa hao hawakuwa na maarifa ya kutosha
katika mada ya mifumo ya mwili.

Kielelezo Na. 9.2: Sampuli ya majibu yasiyo sahihi katika swali la 9.

Kielelezo Na. 9.2 ni majibu ya mtahiniwa aliyeandika kazi mbalimbali
zinazohusiana na mfumo wa uzazi, bila kubainisha ni sehemu ipi ya
mfumo wa uzazi hufanya kazi hiyo. Aidha, katika jibu namba (iv),
aliandika kupitisha mkojo kazi ambayo haihusiani na mfumo wa uzazi.

2.10 Swali la 10: Huduma ya Kwanza

Swali hili lilikuwa na vipengele (a) na (b). Katika kipengele (a), mtahiniwa
alitakiwa kueleza maana ya dhana ya ‘huduma ya kwanza.” Aidha, katika
kipengele (b) alitakiwa kuorodhesha hatua tatu za kufuatwa katika kutoa
huduma ya kwanza kwa mtu aliyeumwa na nyuki. Kiwango cha ufaulu wa
watahiniwa katika swali hili Kimeoneshwa katika Chati Na. 10.

Chati Na. 10: Ufaulu wa watahiniwa katika swali la 10.

Chati Na. 10 inaonesha kuwa, takribani nusu ya watahiniwa wote (50.7%),
walifaulu swali hili kwa kupata alama kuanzia 3 hadi 4, kati yao asilimia
5.8 walipata alama zote 4. Asilimia 36.0 ya watahiniwa walipata alama 2
hadi 2.5 na waliobaki (13.3%) walifeli kwa kupata alama kuanzia 0 hadi
1.5. Kwa ujumla, kiwango cha ufaulu katika swali hili kilikuwa kizuri kwa
asilimia 86.7.

Uchambuzi wa majibu ya watahiniwa katika skripti zao ulibaini kuwa,
watahiniwa (5.8%) waliojibu kwa usahihi vipengele vyote vya swali
walikuwa na maarifa ya kutosha kuhusu dhana ya huduma ya kwanza.
Waliweza kueleza dhana hiyo kwa usahihi na kuorodhesha hatua tatu za
kufuatwa katika kumhudumia mtu aliyeumwa na nyuki. Kielelezo Na. 10.1
ni majibu sahihi yaliyotolewa na mmoja wa watahiniwa.

Kielelezo Na. 10.1: Sampuli ya majibu sahihi katika swali la 10.

Kielelezo Na. 10.1 ni majibu ya mtahiniwa aliyeeleza maana ya huduma
ya kwanza na kuorodhesha hatua tatu za kufuatwa katika kutoa huduma ya
kwanza kwa mtu aliyeumwa na nyuki kwa sahihi.

Kwa upande mwingine, watahiniwa waliopata alama za chini (13.3%)
wengi wao walikosa kipengele (b), kilichohusu hatua za kufuata katika
kumhudumia mtu aliyeumwa na nyuki. Baadhi yao walikosea kuandika
mtiririko wa hatua hizo, na wengine walichanganya na hatua za kufuata
wakati wa kumhudumia mtu aliyeumwa na nyoka. Mfano wa majibu hayo
ni: Kusafisha eneo la jeraha kwa maji safi na salama, kuchanja kwa juu ya
jeraha kwa kutumia kitu chenye ncha kali mfano wembe kuweza kuondoa
sumu na kuzuia isisambae sehemu nyingine za mwili na kumpeleka
hospitali. Kielelezo Na 10.2 ni mfano wa majibu yasiyo sahihi.

Kielelezo Na. 10.2: Sampuli ya majibu yasiyo sahihi katika swali la 10 (b).

2.11

Katika Kielelezo Na. 10.2, mtahiniwa alianza na hatua ya kumtoa katika
eneo la tukio kitendo ambacho si cha lazima kwani nyuki akishang’ata
huondoka. Pia, hakuandika hatua muhimu ya kuondoa mwiba wa nyuki
kwani, ukiendelea kukaa hueneza sumu zaidi na kumsababishia mgonjwa
maumivu makali na kuvimba.

Swali la 11: Mifumo ya Mwili

Swali hili lilikuwa na vipengele (a) na (b). Katika kipengele (a), mtahiniwa
alitakiwa kutaja aina tatu za mishipa ya damu na kazi zake katika mwili
wa binadamu. Aidha, katika kipengele (b) mtahiniwa alitakiwa kufafanua
mchakato wa mzunguko wa damu katika mwili wa binadamu. Swali
lilijibiwa na watahiniwa 1115 (32.0%). Kiwango cha ufaulu wa
watahiniwa katika swali hili Kimeoneshwa katika Chati Na. 11.

Chati Na. 11; Ufaulu wa watahiniwa katika swali la 11.

Chati Na. 11 inaonesha kuwa, watahiniwa wengi (65.9%) walifeli swali
hili kwa kupata alama kuanzia 0 hadi 5.5. Aidha, asilimia 28.5 walipata
alama 6 hadi 10 na asilimia 5.6 walipata alama 10.5 hadi 14.5. Kiwango
cha ufaulu katika swali hili kilikuwa hafifu kwani theluthi moja tu ya
watahiniwa (34.1%), walipata alama kuanzia 6 hadi 15.

Kiwango hafifu cha ufaulu wa watahiniwa katika swali hili kilitokana na
wengi wao (65.9%) kukosa maarifa kuhusu mfumo wa mzunguko wa
damu. Walishindwa kutaja aina tatu za mishipa ya damu na kufafanua

mchakato wa mzunguko wa damu katika mwili wa binadamu. Kwa mfano
katika kipengele (a) majibu ya mtahiniwa mmoja yalikuwa: Mshipa
mkubwa wa damu — kazi yake ni kusafirisha damu katika viungo vya
mwili, Mshipa wa kati — kutoa damu chafu na kuingiza damu salama na
Mishipa midogomidogo — kutoa damu ambayo imeganda. Mtahiniwa
mwingine aliandika: mishipa mikuu, mishipa miembaba na mishipa ya
msuli; na mwingine aliandika: mishipa minene, mishipa miembamba na
mishipa ya kati. Vile vile, katika kipengele (b) kuhusu mzunguko wa
damu, baadhi ya watahiniwa walichanganya dhana kwa kudhani ateri zote
hubeba damu safi na vena zote hubeba damu chafu bila ya kuzingatia
kuwa ateri na vena za mapafu hufanya kazi kinyume chake. Katika
maelezo yao walifafanua mchakato wa mzunguko wa damu kati ya moyo
na mapafu kuwa: Ateri ya mapafu hubeba damu safi (damu yenye oksijenti)
kutoka kwenye moyo na kupeleka kwenye mapafu kupitia auriko ya kulia,
vena ya mapafu hubeba damu chafu (damu yenye kabanidayoksaidi)
kutoka kwenye mapafu na kuingia katika moyo kupitia auriko ya kushoto.
Wengine waliandika faida za mzunguko wa damu kama: kusafirisha
chakula na kusambaza hewa, na wengine hawakujaza chochote katika
kipengele hicho hivyo, kupata alama 0. Kielelezo Na. 11.1 ni mfano wa
majibu yasiyo sahihi ya mtahiniwa katika swali hilo.

Kielelezo Na. 11.1: Sampuli ya majibu yasiyo sahihi katika swali la 11.

Katika Kielelezo Na. 11.1, mtahiniwa alitaja neva za fahamu, mishipa ya
chakula na misuli badala ya mishipa ya damu. Pia, alieleza umuhimu wa
ogani ya moyo katika mzunguko wa damu lakini hakufafanua mzunguko
huo hutokeaje.

Uchambuzi zaidi wa majibu ya watahiniwa unaonesha kuwa, asilimia 28.5
ya watahiniwa waliopata alama 6 hadi 10, wengi wao hawakuandika
mtiririko sahihi wa hatua za mzunguko wa damu, na wengine walishindwa
kubainisha mishipa ya damu inayohusika katika mzunguko wa damu hivyo
kukosa alama kamili za swali hili. Aidha, watahiniwa wachache (5.2%)
waliopata alama 10.5 hadi 14.5, walikuwa na maarifa ya kutosha katika

dhana ya mzunguko wa damu. Hivyo, waliweza kujibu kwa usahihi
kipengele (a) cha swali kwa kutaja aina tatu za mishipa ya damu na kazi
zake na kufafanua mchakato wa mzunguko wa damu katika mwili wa
binadamu kwenye kipengele (b) cha swali. Kielelezo Na. 11.2 ni mfano wa
jibu sahihi lililotolewa na mmoja wa watahiniwa.

Kielelezo Na. 11.2: Sampuli ya majibu sahihi katika swali la 11.

2.12

Katika Kielelezo Na. 11.2, mtahiniwa alitaja aina tatu za mishipa ya damu
(ateri, vena na kapilari) na kazi zake katika mwili wa binadamu. Pia,
alifafanua mchakato wa mzunguko wa damu kwa usahihi. Aliweza
kubainisha ogani pamoja na mishipa inayohusika katika mchakato huo.

Swali la 12: Viumbe Hai

Swali hili lilimtaka mtahiniwa kubainisha sifa za viumbe hai. Swali
lilijibiwa na takribani watahiniwa wote (99.4%). Kiwango cha ufaulu wa
watahiniwa kimeoneshwa katika Chati Na. 12.

7%

Alama
m0-55
6-10
®105-15

Chati Na. 12; Ufaulu wa watahiniwa katika swali la 12.

Chati Na. 12 inaonesha kuwa, watahiniwa waliopata alama kuanzia 10.5
hadi 15; walikuwa asilimia 69.0, wakifuatiwa na waliopata alama 6 hadi
10.0 (29.3%) na asilimia 1.7 waliopata alama kuanzia 0 hadi 5.5. Kwa
ujumla, swali hili lilikuwa na kiwango kizuri cha ufaulu kwa asilimia 98.3.

Uchambuzi wa majibu ya watahiniwa unaonesha kuwa, asilimia 69.0 ya
watahiniwa waliopata alama za juu walikuwa na maarifa ya kutosha katika
mada ya viumbe hai kwani waliweza kubainisha sifa sita hadi saba za
viumbe hai kwa usahihi. Uelewa mpana wa watahiniwa katika mada ya
viumbe hai umechangiwa na ukweli kwamba; mada hiyo hufundishwa
katika ngazi zote za elimu. Pia, mwanachuo huifundisha wakati wa
Mazoezi kwa Vitendo (BTP). Kielelezo Na. 12.1 ni mfano wa jibu sahihi
alilotoa mmoja wa watahiniwa.

32



'V\’umL“ L(,’u' nj U\flu Wi)wu}f V}un}m uﬁm’ amlauw /)Lu.'!/f [ZWK’A/W
mag{‘n‘aim mnuvn!ua.unauﬁﬂ. Mlanof Wenvame ne (dmea

\)mmLF Iﬂaa Yin# J'.M méﬂf-m[\:ﬂ c?lméﬂaf) ni-

Llumumuﬂ Llum,tmuéi or L(knc{’u tha L’,ummm hpwa :Ym Digsren:

né kuﬁtl hewa va fdéﬁém-dauﬂéllan{n VUanvama na Mimﬂ Lunumu&i 1'

L&Uottf.‘ 4 .JAM IAJagmm_ﬂ /)mjgm[m @M[ hﬂlm XI Lmﬁﬂ m!zal;m[mlf_

Vrty muu] lspma Dua,map:u&: g napdy Mlmm LumeML&,M J(uﬂumna JJ‘Dmaﬂﬂ

[Zu[& \J\LLmLP [m. 1' LU\;U’PQP Lu.}z uimif&fbwc‘f ku/a ffn[zu/t‘f

Pia, Viwobe Lﬂ. Luﬂ"wmmm e WRua weo Yokl umﬁ’baﬂm a1 -

(‘,le(u!ﬁ m[—ﬂm Wamj:am&f Aukaemmm nh?mfud’mff /(wa wan}(dmrf; wwnww

Qi Uanu’ha ol Mlm.m

L&.Jnnnoa \J»umLP Ln. urﬂnﬂnm w: L(u mnﬂﬂﬁ_&!ﬂm_ﬂéml_:?L
l&wﬂnrﬁa Jpltjtmu n}fm’mru’ deq /&Jaﬁ/.ﬂté fl“af Vimo rml[mu mja[ !4.(1
| - Bionge d ; of

].Jmttfﬂna '\ \hu.rnP CM waunﬁ@&&ﬂ (ﬂm'mﬂf wamd’am pia Léaﬁ'ﬂ'_

J I
vismbe het wakiealusa  Ad! 46 viumbe busndolie e, bousealio
lm{mnalm ne l’\up{maw L(ul-a

!
L&ALU& nJ.m L.’nr Vlﬂ[b‘}hﬂ ‘-;'tfl Lluléua rmfanu Mfunmmg 4

Yy mih !ﬂulbm d W wWeap [(J.iiﬂfﬁlnﬂ

\24 l’\)ﬁ ‘l’fdiﬂlmm(i ajlﬂmm n? lQn}LLl 24 LﬂJUm[lﬂP ﬂmLc:w’

L\&QM mﬁnu}aﬂ m-tl\mw]{m: Wﬂnmmm Luufva lfq.L’-’amm1 L&um nrm wa

m)lm no mLLle \nu.ml;? l’\."‘J. 'm}m’r %’f{.‘eamnml |’ L{uw&?ﬂ Lt\xru,[-num

mcﬁ\ be:L; W umnMJ uznrMU mm:{m«-

L(mH.zua Vlt[‘)ul}:ﬂx \Jﬂkmlﬁ ‘\&f L{le&iﬁ UnTﬁDﬁAﬂF ma,( ﬂﬂl
va»‘UJ’ubﬁa Lo g - | f

Lﬁ-)r lm; [wz |Jlm }wmun: 'L;'ff* Armaﬂm Mﬁm@_ﬁ_ﬂiﬂ;&@ﬂéﬁﬁ_
ne_ha Auﬁ' an,

i’ : i ~
u;wam{ Rt umA* Aa[ uiand tia mﬁaﬁméa( o Tadia

. i : /
mkuﬂméaﬂ’ Llﬁuﬂéi L(u;’)ﬂmua. Z&LUIﬂ; !(umﬂ{mm D2 L‘w’bn{e}(’ﬂ

Kielelezo Na. 12.1: Sampuli ya majibu sahihi katika swali la 12.

Katika Kielelezo Na. 12.1, mtahiniwa alibainisha sifa saba za viumbe hai
ambazo ni kula, kukua, kujongea, kuitikia viamshi, kuzaliana, kupumua na
kutoa taka mwili.

Kwa upande mwingine, watahiniwa wachache (1.7%) walishindwa
kubainisha sifa zote saba za viumbe hai. Wengi wao, waliweza kuandika
sifa moja hadi mbili na hivyo, kupata alama 2 hadi 4 tu. Katika kubainisha
sifa hizo, baadhi yao walichanganya na tabia za viumbe hai, hususan
dhana ya kutegemeana katika mazingira (Ekolojia). Kwa mfano, kuna
watahiniwa waliandika: Viumbe hai vina sifa ya kutegemeana katika
maisha ya kila siku; Binadamu na mimea hutegemeana katika hewa,
ambapo nyakati za usiku mimea hutumia hewa ya oksijeni (O,) na kutoa
kabonidayoksaidi (CO;); Mimea hutegemea hewa ya kabonidayoksaidi
wanayotoa binadamu na wanyama wengine Kkatika kujitengenezea
chakula; Baadhi ya wanyama hutegemea mimea kama chakula chao
mfano mbuzi, ngombe na kondoo. Pia, wapo waliotaja sifa hizo badala ya
kuandika insha kwa mujibu wa matakwa ya sehemu hii ya mtihani. Majibu
yao yalikuwa: Sifa za viumbe hai ni kujongea, kula, kuzaliana, kupumua,
kutoa taka mwili, kuitikia viamshi na kukua; hivyo, walipata alama
pungufu. Majibu kama hayo na yaliyopo katika Kielelezo Na. 12.2 ni
ishara kuwa, watahiniwa hao hawakuwa na maarifa ya kutosha katika
dhana ya sifa za viumbe hai.

Kielelezo Na. 12.2: Sampuli ya majibu yasiyo sahihi katika swali la 12.

Katika Kielelezo Na. 12.2, mtahiniwa alibainisha sifa za viumbe hai na
zisizo za viumbe hai. Kwa mfano, kutegemea kiumbe kingine kwa ajili ya
kuishi, kufa na kuishi katika mazingira yasiyo hai ambazo sio sifa za
viumbe hai. Aidha, kula na kutoa taka mwili ni sifa za viumbe hai.

2.13 Swal

i la13: Maada

Swali lilimtaka mtahiniwa kurejea jedwali mrudio lenye elementi
zilizowakilishwa kwa herufi Q — X, kisha kujibu maswali yanayofuata.
Jedwali mrudio hilo lilichorwa kama ifuatavyo:

Q R S
T U \Y
W X
(@ Andika majina ya elementi zinazowakilishwa kwa herufi Q — X.
(b) Onesha mpangilio wa elektroni wa elementi V na W.
(c) Andikavalensi zaelementiQnaT.
(d) Andika fomula ya msombo utakaotokea iwapo elementi
(i) Q ikipambananaR
(i) R ikipambana na U
(e) () Ni herufi ipi inawakilisha elementi ambayo haiwezi kupambana
kikemikali na elementi zingine?
(i) Kwa nini elementi uliyotaja katika kipengele (e) (i) haiwezi
kupambana kikemikali na elementi zingine?
Swali lilijibiwa na watahiniwa 2427 (69.6%). Kiwango cha ufaulu wa

watahiniwa katika swali hili kimeoneshwa katika Chati Na. 13.

Chati Na. 13: Ufaulu wa watahiniwa katika swali la 13.

Chati Na. 13 inaonesha kuwa, watahiniwa waliopata alama kuanzia 10.5
hadi 15 walikuwa asilimia 46.4, wakifuatiwa na waliopata alama 6 hadi
10.0 ambao walikuwa asilimia 41.5 na asilimia 12.2 walipata alama
kuanzia 0 hadi 5.5. Swali hili lilikuwa na kiwango Kizuri cha ufaulu kwa
asilimia 87.8.

Uchambuzi wa majibu ya watahiniwa unaonesha kuwa, asilimia 46.4 ya
watahiniwa waliofanya vizuri, walikuwa na uwezo mkubwa katika
kuzitambua elementi 20 za kwanza katika jedwali mrudio la elementi.
Waliweza kujibu vipengele 5 hadi 6 vya swali kwa usahihi na hivyo
kupata alama 10 hadi 15. Watahiniwa hao, walikuwa na uelewa wa
kutosha kuhusu jedwali mrudio la elementi hususan dhana ya simboli,
valensi na fomula za elementi na misombo. Waliweza kutafuta valensi za
elementi hivyo, kuweza kuunda misombo kwa usahihi. Kielelezo Na. 13.1,
ni majibu sahihi yaliyotolewa na mmoja wa watahiniwa.

Kielelezo Na. 13.1: Sampuli ya majibu sahihi katika swali la 13.

Katika Kielelezo Na. 13.1, mtahiniwa aliweza kuandika majina ya
elementi Q — X, kuonesha mpangilio wa elektroni wa elementi V na W,
kutafuta valensi za elementi Q na T na kuandika fomula za misombo ya
elementi alizoulizwa. Pia, aliweza kubaini kuwa, elementi V (Argoni)
haiwezi kupambana kikemikali na elementi zingine na alibainisha sababu
za elementi hiyo kushindwa kupambana na nyingine kwa usahihi.

Uchambuzi zaidi wa majibu ya watahiniwa unaonesha kuwa, watahiniwa
(12.2%) ambao hawakufanya vizuri katika swali hili hawakuwa na maarifa
ya kutosha katika dhana iliyotahiniwa. Kwa mfano, baadhi yao
walibainisha herufi Q kuwa inawakilisha kabonidayoksaidi badala ya
kaboni, wengine walishindwa kuonesha mpangilio sahihi wa elektroni
katika elementi husika. Kwa mfano baadhi ya majibu yao yalikuwa:
Mpangilio wa elektroni katika elementi 18V = 2:4:4:4:4 na W =
2:4:4:4:4:1, mwingine aliandika: V = 2:2:2 na W = 2:2:2:2. Vile vile,
katika Kkipengele (d) kuna watahiniwa ambao hawafahamu kuwa ili
kutengeneza msombo ni muhimu kujua valensi za elementi husika. Hali
hiyo ilisababisha watengeneze misombo ambayo haina uhalisia wa
kisayansi. Kwa mfano; C + O = CO5 badala ya CO,, 0% + Mg* = Mg,0, O
+ Mg?* = MgO, na Mg + O = MgOs badala ya MgO. Hali kadhalika,
wapo walioandika misombo ambayo elementi zake hazipo katika jedwali
mrudio walilopewa kwa mfano; C + O = CuO. Aidha, wapo walioshindwa
kubaini elementi waliyoulizwa katika kipengele (e¢). Kwa mfano,
mtahiniwva mmoja aliandika: Elementi hiyo ni S (florini), haiwezi
kupambana kwa sababu ina elekroni zinazoishia na saba. Mwingine
aliandika: Ni herufi W (potasiamu); haiwezi kupambana kwa sababu ni
noble gas badala ya kueleza sifa inayoifanya elementi hiyo kushindwa
kuungana na nyingine. Majibu kama hayo na yaliyopo katika Kielelezo
Na. 13.2 yanathibitisha kuwa, watahiniwa hao hawakuwa na maarifa ya
kutosha kuhusu dhana ya simboli, valensi na fomula katika mada ya
Maada.

Kielelezo Na. 13.2: Sampuli ya majibu yasiyo sahihi katika swali la 13.

Katika Kielelezo Na. 13.2, mtahiniwa aliandika majina ya elementi Q na X
badala ya Q hadi X kwenye kipengele (a). Vile vile, katika kipengele (b)
alitaja mahali elementi zinakopatikana katika jedwali mrudio badala ya
kuonesha mpangilio wa elekroni wa elementi hizo. Aidha, Kkatika
kipengele (c) na (d) alishindwa kutafuta valensi na kuunda misombo
kutokana na elementi alizopewa. Hali kadhalika, katika kipengele (e),
alishindwa kubaini elementi VV (Agoni) kwa kuandika S (Florini) na hivyo
kukosa vipengele (e) (i) na (ii).

2.14 Swali la 14: Upimayji

Swali hili lilikuwa na vipengele (a) na (b). Katika kipengele (a), mtahiniwa
alitakiwa kubainisha njia mbili zinazotumika kutunza kumbukumbu za
maswali ya mazoezi na mitihani. Aidha, katika kipengele (b) alitakiwa
kufafanua watumiaji watano wa kumbukumbu za maswali ya mazoezi na
mitihani. Swali lilijibiwa na watahiniwa 2642 (75.7%). Kiwango cha
ufaulu wa watahiniwa katika swali hili kimeoneshwa katika Chati Na. 14.

Chati Na. 14: Ufaulu wa watahiniwa katika swali la 14.

Chati Na. 14 inaonesha kuwa, watahiniwa waliopata alama kuanzia 10.5
hadi 14 walikuwa asilimia 54.2, wakifuatiwa na waliopata alama 6 hadi
10.0 asilimia 44.2 na watahiniwa wachache (1.5%) walipata alama kuanzia
0 hadi 5.5. Kwa ujumla swali hili lilikuwa na kiwango kizuri cha ufaulu
kwa asilimia 98.4.

Katika kuchambua majibu ya watahiniwa ilibainika kuwa, watahiniwa
wengi (54.2%) walikuwa na maarifa sahihi katika dhana ya upimaji
hususan kipengele cha benki ya maswali ya mazoezi na mitihani.
Walifahamu namna mbalimbali za kutunza karatasi za maswali na
watumiaji wa maswali hayo. Mfano wa majibu sahihi yaliyotolewa na
watahiniwa katika kipengele (a) ni kama ifuatavyo: kuwekwa kwenye
mafaili, kuhifadhiwa katika kabati maalumu la shule, kutunza katika
chumba madhubuti cha shule na kutunza kwa njia za kielektroniki kama

vile kompyuta, CD na Flash. Katika kipengele (b) watumiaji mbalimbali
wa kumbukumbu za maswali ya majaribio na mitihani walifafanuliwa
kama ifuatavyo: Wazazi au walezi — hutumia kumbukumbu hizo kama
nyenzo ya kupima maendeleo ya watoto wao kitaaluma kwa kuwapa
mazoezi mbalimbali, Watafiti wa kielimu — hutumia kama ushahidi wa
kuangalia kama upimaji unaofanywa na walimu kwa wanafunzi
unaendana na mtaala wa elimu. Wadau wengine wa elimu — mfano taasisi
za dini, taasisi za elimu, wanasiasa na watu mbalimbali hutumia
kumbukumbu hizo katika kusaidia sekta ya elimu kwa kutoa ushauri na
misaada ya kuboresha elimu. Majibu kama hayo na yaliyopo katika
Kielelezo Na. 14.1 yanathibitisha kuwa, watahiniwa husika walikuwa na
maarifa ya kutosha kuhusu mada ya upimaji hususan kipengele cha benki
ya maswali ya mazoezi na mitihani.

Kielelezo Na. 14.1: Sampuli ya majibu sahihi katika swali la 14.

Kielelezo Na. 14:1 ni majibu ya mtahiniwa aliyebainisha njia
zinazotumika kutunza kumbukumbu za maswali ya mazoezi na mitihani
kama vile; kutunza kwenye kompyuta na kwenye faili. Pia, alifafanua
watumiaji wa kumbukumbu hizo kuwa ni walimu, wanafunzi, shule
husika, taifa kwa ujumla na wakaguzi wa shule.

Uchambuzi zaidi wa majibu ya watahiniwa unaonesha kuwa, asilimia 1.5
ya watahiniwa ambao hawakufanya vizuri katika swali hili, walikosa
maarifa ya kutosha katika dhana ya benki ya maswali ya mazoezi na
mitihani. Baadhi yao, walibainisha sehemu za kuhifadhia kumbukumbu za

maswali ya mazoezi na mitihani kwa ujumla wake badala ya njia/eneo
mahsusi linalotumika kuhifadhi. Mfano wa majibu waliyotoa Katika
kipengele (a) yalikuwa: Maktaba, ofisi ya taaluma, nyumbani na
kuhifadhiwa na mzazi. Katika kipengele (b), baadhi yao walikosea
kuwataja watumiaji na namna wanavyotumia kumbukumbu za maswali ya
mazoezi na mitihani. Kwa mfano mtahiniwa aliyeandika: Wakutubi —
hawa hutunza kumbukumbu ndani ya maktaba ili kwa baadaye mitihani
hiyo iweze kutumika kwa watu wanaohitaji. Pia, wengine waliwataja
watumiaji kwa usahihi lakini walikosea kueleza namna mhusika
anavyotumia kumbukumbu hizo; mfano aliyeandika: Mwalimu wa somo —
huyu ni yule anayetunga na kuandaa mtihani wa somo husika; Wakuu wa
idara — hawa ni watu wanaohusika na idara ya somo Fulani; Mwalimu wa
taaluma — huyu ni mtu anayehusika kufuatilia mitihani inayotolewa kwa
wanafunzi, Mwalimu mkuu — huyu ni mtu ambaye maswali ya mitihani na
majaribio hukusanywa kwake; na Wakaguzi — hawa ni watu ambao hutoka
serikalini kuja kuangalia ufanisi wa shule. Majibu kama hayo na
yanayoonekana kwenye Kielelezo Na. 14.2 vyanathibitisha kuwa,
watahiniwa hao walishindwa kuelewa vyema matakwa ya swali na pia
walikosa maarifa ya kutosha katika dhana hiyo.

Kielelezo Na. 14.2: Sampuli ya majibu yasiyo sahihi katika swali la 14.

Katika Kielelezo Na. 14.2, mtahiniwa aliandika namna ya kumfanya
mwanafunzi atunze kumbukumbu kama vile kumpa mazoezi na mitihani
ya mara kwa mara, badala ya kuandika njia za kutunza kumbukumbu za
mazoezi na mitihani katika kipengele (a). Aidha, katika kipengele (b)
mtahiniwa alifafanua vifaa kama muhtasari, kiongozi cha mwalimu, kitabu
cha kiada na ziada badala ya kufafanua watumiaji wa kumbukumbu za
maswali ya majaribio na mitihani.

Swali la 15: Upimaji

Swali hili lilikuwa na vipengele (a) na (b). Katika kipengele (a), mtahiniwa
alitakiwa kueleza dhana ya jedwali la kutahini; na (b) kutumia mada ya
Maada kuandaa swali moja kwa kila ngazi katika nyanja ya utambuzi kwa
mujibu wa Bloom. Swali lilijibiwa na watahiniwa 1375 (39.4%). Kiwango

cha ufaulu wa watahiniwa katika swali hili kimeoneshwa katika Chati Na.
15.

Alama
=0-55

6-10
51.3% ®10.5-15

Chati Na. 15: Ufaulu wa watahiniwa katika swali la 15.

Chati Na. 15 inaonesha kuwa, takriban nusu ya watahiniwa wote (51.3%)
walipata alama kuanzia 6 hadi 10.0; asilimia 28.2 walipata alama 10.5 hadi
13.5 na asilimia 20.5 walipata alama kuanzia 0 hadi 5.5. Hivyo, swali hili
lilikuwa na kiwango kizuri cha ufaulu kwa asilimia 79.5.

Uchambuzi wa majibu ya watahiniwa unaonesha kuwa, watahiniwa
(51.3%) waliopata alama za juu (10.5 hadi 13.5) walikuwa na uelewa
mzuri kuhusu dhana ya jedwali la kutahini na namna ya kuandaa maswali
kwa kila ngazi ya nyanja ya utambuzi kwa mujibu wa Bloom. Jibu la
mmoja wa watahiniwa hao lilikuwa: (a) Jedwali la kutahini ni jedwali
linaloonesha mada za kupimwa na idadi ya maswali kwa kila mada
ambayo mwalimu ameiandaa kutungia mtihani. Jedwali hilo huonesha
mgawanyo wa stadi zitakazopimwa kwa mujibu wa Benjamin Bloom
(1956). Katika kipengele (b) mtahiniwa huyo aliandika: (i) Swali
linalopima Nyanja ya Maarifa; Taja sifa tatu za maada, (ii) Ufahamu;
Fafanua dhana ya simboli na valensi. (iii) Matumizi; Tafuta valensi ya
Kalsiamu ikiwa jumla ya atomi zake ni 20. (iv) Uchambuzi; Tofautisha
maada yabisi na kimiminika, (v) Tathmini; Tetea hoja ya kuwa, maada
katika hali ya yabisi huwa na sifa tofauti na hali nyingine za maada. (vi)
Uundaji; Andaa jaribio kuonesha badiliko la kiumbo la maada. Majibu

kama hayo na yaliyopo katika Kielelezo Na. 15.1 yanaonesha kuwa

watahiniwa husika walikuwa na maarifa ya kutosha katika mada ya
upimaji.

Kielelezo Na. 15.1: Sampuli ya majibu sahihi katika swali la 15.

Kielelezo Na. 15.1 ni majibu sahihi ya mtahiwa ambaye katika kipengele
(a) alieleza dhana ya jedwali la kutahini na (b) aliandaa maswali kwa kila
ngazi katika nyanja ya utambuzi kwa mujibu wa Bloom kwa kutumia
vitenzi sahihi kwa ngazi husika.

Uchambuzi zaidi wa majibu unaonesha kuwa, miongoni mwa watahiniwa
(20.5%) waliopata alama za chini (0 hadi 5.5), walikosa kipengele (b) cha
swali. Makosa hayo, yalitokana na kukosa umahiri katika kufahamu
kitenzi sahihi kinachoweza kutumika katika kila ngazi ya nyanja ya
utambuzi wakati wa kuandaa maswali. Kwa mfano, mtahiniwa mmoja
aliandika maswali yake kama ifuatavyo: Katika Nyanja ya maarifa: eleza
hali tatu za maada; ufahamu: taja mifano mitatu ya maada katika hali ya
kimiminika ilihali Kitenzi taja kinatumika katika ngazi ya maarifa na eleza
ngazi ya ufahamu. Wengine waliandaa maswali bila ya kuonesha
yanapima ngazi gani. Mfano: Eleza kwa kifupi nini maana ya maada,
unaelewa nini kuhusu aina tatu za maada? Maada hujitokeza katika hali
ngapi? na Kuni ni maada katika hali gani? Pia, watahiniwa wengine
hawakufuata mpangilio sahihi wa ngazi katika nyanja ya utambuzi kwa
mfano, kuanza na ngazi ya kutathmini kabla ya kuchambua. Aidha,
mtahiniwa mmoja alikosa kipengele (a) cha swali kwa kuchanganya dhana
ya jedwali la kutahini na fomu ya tabia na mwenendo wa mwanafunzi
inayotumwa kwa wazazi/walezi kutoa tathmini ya maendeleo ya
mwanafunzi kitaaluma. Mtahiniwa huyo aliandika: Jedwali la kutahini ni
fomu ya maendeleo ya mwanafunzi inayoonesha tabia yake, ushiriki wake
katika mambo ya darasani na nje ya darasa. Majibu hayo yanathibitisha
kuwa, watahiniwa hao walikosa maarifa ya kutosha katika kutumia jedwali
la kutahini. Kielelezo Na. 15.2 ni sampuli ya majibu yasiyo sahihi ya
mmoja wa watahiniwa.

Kielelezo Na. 15.2: Sampuli ya majibu yasiyo sahihi katika swali la 15.

Katika Kielelezo Na. 15.2, mtahiniwa alielezea dhana ya jedwali la
kutahini bila kubainisha kuwa maswali hutawanywa katika ngazi za nyanja
ya utambuzi kwa mujibu wa Bloom. Vile vile, aliandaa jedwali la kutahini
katika kipengele (b) badala ya kutunga maswali.

2.16 Swali la 16: Maandalizi ya Ufundishaji

Swali hili lilikuwa na vipengele (a) na (b). Katika kipengele (a), mtahiniwa
alitakiwa kueleza kwa ufupi dhana ya azimio la kazi; na (b) kutoa maelezo
ya namna ya kujaza vipengele vyote vya mtiririko vya azimio la kazi.
Swali lilijibiwa na watahiniwa 3029 (86.8%). Kiwango cha ufaulu wa
watahiniwa katika swali hili kimeoneshwa katika Chati Na. 16.

Chati Na. 16: Ufaulu wa watahiniwa katika swali la 16.

Chati Na. 16 inaonesha kuwa, watahiniwa waliopata alama kuanzia 10.5
hadi 15 walikuwa asilimia 47.7, wakifuatiwa na waliopata alama 6 hadi
10.0 asilimia 42.0 na asilimia 10.3 walipata alama kuanzia 0 hadi 5.5. Kwa
ujumla kiwango cha ufaulu katika swali hili ni kizuri kwa asilimia 89.7.

Uchambuzi wa majibu ya watahiniwa unaonesha kuwa, miongoni mwa
watahiniwa (47.7%) waliopata alama 10.5 hadi 15, asilimia 9.7 waliweza
kujibu vipengele vyote vya swali hilo hivyo kupata alama zote 15.
Watahiniwa hao, walikuwa na maarifa ya kutosha katika dhana ya azimio
la kazi. Waliweza kueleza maana ya azimio la kazi na kubainisha namna
ya kujaza vipengele vyote 13 vya azimio la kazi kwa usahihi na katika
mtiririko unaofaa kama Kielelezo Na. 16.1 kinavyoonesha. Hii ni dhahiri
kwamba waliweza kuhusianisha maarifa waliojifunza darasani pamoja na
uzoefu wa kuandaa maazimio ya kazi wakati wa mazoezi ya Ufundishaji
kwa Vitendo (BTP).

Kielelezo Na. 16.1: Sampuli ya majibu sahihi katika swali la 16.

Kielelezo Na. 16.1 ni majibu sahihi ya mtahiwa ambaye katika kipengele
(a) alieleza kwa ufupi dhana ya azimio la kazi na kipengele (b), alitoa
maelezo ya namna ya kujaza vipengele vyote vya mtiririko wa azimio la
kazi kwa usahihi na kwa mtiririko unaotakiwa.

Aidha, uchambuzi zaidi wa majibu ya watahiniwa unaonesha kuwa,
asilimia 10.3 ya watahiniwa ambao hawakufanya vizuri katika swali hili,
wengi wao walikosa kipengele (b) cha swali. Sababu iliyowafanya wakose
ni kutokuelewa matakwa ya swali. Kwa mfano, baadhi yao walieleza
mambo ya kuzingatia wakati wa kuandaa azimio la kazi badala ya namna
ya kujaza vipengele vya mtiririko wa azimio la kazi. Mfano mtahiniwa
mmoja aliandika: Wakati mwalimu anajaza vipengele vyote vya mtiririko
wa azimio la kazi anapaswa kuzingatia mambo yafuatayo: Afuate
maelekezo na mwongozo kutoka kwenye muhtasari wa somo, afuate
mapendekezo ya kila mada mbinu na zana zake za kufundishia, aangalie
hali ya hewa, aangalie kalenda ya shule na kalenda ya mwaka. Mtahiniwa
mwingine aliandika vifaa mbalimbali vinavyotumika wakati wa kuandaa
azimio la kazi kwa kuandika: Muhtasari wa somo — ili kumuonesha
mwalimu mada kubwa na mada ndogo za kufundisha darasani, Kalenda
ya shule —kumuongoza asitoke nje ya ratiba, Kalenda ya mwaka — kwa
ajili ya kuhakikisha kuwa hakosei hata kipengele kimoja endapo kuna
sikukuu za kitaifa au kidini, Kiongozi cha mwalimu — kumwongoza kwa
kumpa mbinu mbalimbali za ufundishaji na matumizi ya zana, Kitabu cha
kiada — kumuonesha maudhui ya mada na mada ndogo zote zilizopo katika
muhtasari na Ratiba kuu ya vipindi ya shule — kumwezesha mwalimu kujua
idadi ya vipindi vyake alivyonavyo kwa muhula au mwaka mzima. Vile
vile, watahiniwa wengine walibainisha vipengele hivyo bila kutoa maelezo
ya namna ya kuvijaza. Kwa mfano, mtahiniwa mmoja aliandika: Mwalimu
anapaswa kufahamu kipengele cha ujuzi, malengo ya somo, Mada kuu na
ndogo, Vitendo vya kufundisha na kujifunza, mgawanyo wa vipindi, zana
za kufundishia, zana na upimaji na mwisho atoe maoni. Majibu kama hayo
na yaliyopo katika Kielelezo Na 16.2 yanaashiria kuwa, watahiniwa husika
walishindwa kutumia maarifa waliyojifunza darasani kuhusu kujaza
vipengele vya mtiririko wa azimio la kazi na ujuzi halisi walioupata wakati
wa mazoezi ya ufundishaji kwa vitendo (BTP) hivyo, kukosa swali hilo.

Kielelezo Na. 16.2: Sampuli ya majibu yasiyo sahihi katika swali la 16 (b).

Katika Kielelezo Na. 16.2, mtahiniwa alibainisha umuhimu wa kuandaa
azimio la kazi badala ya kueleza namna ya kujaza vipengele vya mtiririko
wa azimio la kazi katika kipengele (b).

3.0 UCHAMBUZI WA KIWANGO CHA UFAULU WA WATAHINIWA
KATIKA MADA

Mtihani wa Sayansi ulitahini jumla ya mada 11. Mada hizo ni: Afya na Njia za
Kujikinga na Magonjwa, Huduma ya Kwanza, Viumbe Hai, Nishati, Maada,
Mifumo ya Mwili, Usimamizi wa Maabara, Maandalizi ya Ufundishaji,
Ufundishaji na Ujifunzaji katika Somo la Sayansi, Ufundishaji na Upimaji.

Uchambuzi wa takwimu za matokeo unaonesha kuwa, mada 6 zilikuwa na
kiwango Kizuri cha ufaulu, mada 4 kiwango cha wastani na mada 1 ilikuwa na
kiwango hafifu. Mada zilizokuwa na kiwango kizuri cha ufaulu ni Viumbe hai
(92.5%), Upimaji (89.0%), Maada (87.8%), Huduma ya Kwanza (86.7%),
Maandalizi ya Ufundishaji (80.5%) na Usimamizi wa Maabara (79.5%). Mada
zilizokuwa na kiwango cha wastani ni Ufundishaji na Ujifunzaji katika Somo la
Sayansi (66.3%), Mifumo ya mwili (61.1%), Nishati (44.4%) na Ufundishaji
(40.1%). Aidha, mada ya Afya na Njia za Kujikinga na Magonjwa (8.7%)
ilikuwa na kiwango hafifu cha ufaulu.

Sababu za mada ya Afya na Njia za Kujikinga nha Magonjwa kuwa na kiwango
hafifu cha ufaulu ni watahiniwa kukosa maarifa ya kutosha katika dhana ya
kuenea kwa magonjwa, kukosa umakini katika kusoma na kuelewa matakwa ya
swali pamoja na kukosa umahiri wa kuandika hoja zenye mtiririko mzuri
kimantiki. Hali kadhalika, mada ya Mifumo ya Mwili ilikuwa na kiwango hafifu
cha ufaulu katika swali la 11. Watahiniwa wengi (65.9%) walishindwa
kufafanua mchakato wa mzunguko wa damu kwenye mwili wa binadamu. Hii
inaashiria kuwa, watahiniwa hawakuwa na maarifa ya kutosha katika mada
ndogo ya mfumo wa mzunguko wa damu. Muhtasari wa ufaulu wa mada
umeoneshwa katika Kiambatanisho A.

Uchambuzi zaidi ulifanyika kwa kuangalia ulinganifu wa kiwango cha ufaulu
wa mada Kkati ya mwaka 2019 na 2020. llibainika kuwa, kiwango cha ufaulu
katika mada ya Maada na Ufundishaji kiliongezeka kwa asilimia 47.9 na 8.8,
mtawalia. Mada za Viumbe Hai, Maandalizi ya Ufundishaji, Usimamizi wa

4.0

5.0

Maabara na Upimaji ziliendelea kuwa na kiwango kizuri cha ufaulu. Hata
hivyo, mada za Ufundishaji na Ujifunzaji katika somo la Sayansi na Nishati
zilishuka kutoka kiwango kizuri hadi cha wastani wakati mada ya Mifumo ya
Mwili iliendelea kuwa na kiwango cha wastani cha ufaulu. Hii inaashiria kuwa,
kulikuwa na jitihada za kuboresha mchakato wa ufundishaji na ujifunzaji
zilizofanyika vyuoni. Aidha, katika mada ya Afya na Njia za Kujikinga na
Magonjwa, kiwango cha ufaulu kilishuka kwa asilimia 58.5. Hii ilitokana na
watahiniwa kutoelewa matakwa ya swali na wengine kukosa maarifa ya kutosha
katika dhana ya kuenea kwa magonjwa. Ulinganifu wa ufaulu wa mada kati ya
mwaka 2019 na 2020 umeoneshwa katika Kiambatisho B.

HITIMISHO

Matokeo ya uchambuzi wa takwimu za ufaulu wa watahiniwa yanathibitisha
kuwa, kwa ujumla, ufaulu wa watahiniwa katika somo hili ulikuwa wa kiwango
kKizuri. Maswali ambayo yalijibiwa vizuri na watahiniwa wengi ni swali la 14
(98.5%), swali la 12 (98.3%) na swali la 7 (88.5%). Swali la 1, 2, 3, na 8
yalikuwa na kiwango cha wastani cha ufaulu kwa asilimia 44.4, 63.4, 66.3 na
40.1, mtawalia. Kwa upande mwingine, ni mada 1 tu iliyokuwa na kiwango
hafifu cha ufaulu ambapo swali la 4 na 11 yalikuwa na kiwango hafifu cha
ufaulu kwa asimilia 8.7 na 34.1, mtawalia.

Ni matumaini ya Baraza la Mitihani kuwa, matokeo haya mazuri yatadumishwa
kwa kuendelea kufanya vizuri katika maswali na mada zilizofanyika vizuri na
kuboresha ufaulu katika mada iliyofanya vibaya.

MAPENDEKEZO

Ili kuboresha kiwango cha ufaulu wa watahiniwa katika mada mbalimbali za
somo la Sayansi, inashauriwa:

(@) Wakufunzi wafundishe mada ya Afya na Njia za Kujikinga na Magonjwa
kwa kutumia mbinu mbalimbali kama kualika mtaalamu wa afya kuelezea
kuhusu njia anuai za kuenea kwa magonjwa ya kuambukiza, kutumia chati
na mabango yanayoonesha njia za kuenea kwa magonjwa.

(b)

(©)

(d)

Wakufunzi watumie zana maono na maono-masikizi kama michoro, picha,
video na computer simulations zinazoonesha ogani na mishipa inayohusika
katika mchakato wa mzunguko wa damu katika mwili wa binadamu.

Wanachuo wahimizwe kufanya mazoezi ya kuandaa na kutumia vifaa
mbalimbali vya mtaala kama vile azimio la kazi na shajara ya somo wakati
wa mazoezi kwa vitendo (BTP).

Watahiniwa waelekezwe kusoma maswali kwa makini na kuyaelewa kabla
ya kujibu ili kupunguza changamoto ya kujibu kinyume na ya matakwa ya
swali.

Kiambatisho A

MUHTASARI WA UFAULU WA WATAHINIWA KATIKA SOMO LA

SAYANSI
Na. va Ufaulu Wastani wa
Na. Mada s | KatikaKila | Ufaulu Katika | Maoni
Swali (%) | Kila Mada (%)

1 | Viumbe Hai
2 | Upimaji

Maada
4 Huduma ya Kwanza
5 Maandalizi ya

Ufundishaji
6 Usimamizi wa Maabara
7 | Ufundishaji na Ujifunzaji 3 66.3 66.3 Wastani

: - 9 88.0 .

8 | Mifumo ya Mwili 11 1 61.1 Wastani
9 Nishati 1 44.4 44.4 Wastani
10 | Ufundishaji 8 40.1 40.1 Wastani
1 Afya na Njia za

Kujikinga na Magonjwa

Kiambatisho B

ULINGANIFU WA UFAULU WA WATAHINIWA KATIKA MADA MWAKA

2019 NA 2020

m2019
m2020

